
जिसका उत्‍तर 17 दिसम्‍बर, 2018 को दिया जाना है ।
*****
गंगा नदी की सफाई
775. 
श्री सुरेन्द्र सिंह नागर: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
क्या यह सच है कि गंगा सफाई के लिये सरकार ने अभी तक कोई योजना तैयार नहीं की है, यदि हां, तो तत्संबंधी ब्यौरा क्या है; 
(ख) 
गंगा की सफाई का कार्य कब तक पूरा कर लिया जायेगा; और 
(ग) 
पिछले 40 वर्षों से चलाये जा रहे इस अभियान पर कुल कितने रुपये खर्च हुए हैं और गंगा नदी की कितनी सफाई हुई है?
उत्‍तर
जल संसाधन, नदी विकास और गंगा संरक्षण एवं मानव संसाधन विकास राज्‍य मंत्री (डॉ. सत्य पाल सिंह)
(क) गंगा नदी की सफाई की सरकार के पास एक व्यापक योजना है तथा राज्य सरकार को उनके प्रयासों में वित्तीय सहायता प्रदान करके गंगा नदी के प्रदूषण के शमन में सहयोग प्रदान करने के लिए 20,000 करोड़ रूपए के कुल परिव्यय से गंगा नदी के संरक्षण के लिए मई, 2015 में नमामि गंगे कार्यक्रम को अनुमोदित किया। कार्यक्रम के अंतर्गत लघु अवधि, मध्यम अवधि तथा दीर्घावधि कार्यकलाप शामिल हैं। लघु अवधि कार्यकलापों के अंतर्गत, कुछ प्रारंभिक गतिविधियां जिनमें घाटों एवं शवदाहगृहों का विकास, नदी सतह की सफाई कार्यकलापों की आयोजना है। मध्यम अवधि कार्यकलापों के अंतर्गत नए एसटीपी एवं ईटीपी लगाने के अतिरिक्त मौजूदा सीवेज उपचार संयंत्र (एसटीपी) तथा बहिर्स्राव उपचार संयंत्र (ईटीपी) का उन्नयन किया जा रहा है। गंगा नदी के किनारे बसे गांवों में ग्रामीण स्वच्छता कार्यकलाप शुरू किए गए हैं। दीर्घावधि कार्रवाई योजना में गंगा नदी को समग्र रूप से बहाल करने तथा नदी की पारिस्थितिकी एवं भूगर्भीय समग्रता का रखरखाव शामिल है जिसके लिए जैव-विविधता के संरक्षण के साथ गंगा बेसिन में व्यापक वृक्षारोपण किया जा रहा है। 
(ख) नदी की सफाई एवं विकास एक निरंतर प्रक्रिया है और राष्ट्रीय गंगा नदी बेसिन प्राधिकरण ने दिनांक 05.10.2009 को हुई अपनी पहली बैठक में प्रस्ताव पारित किया है कि वर्ष 2020 तक गंगा नदी में कोई नगरपालिका का अशोधित कचरा अथवा औद्योगिक बहिर्स्राव प्रवाहित नहीं किया जाएगा।
(ग) वर्ष 1985 से 2018-19 (30.11.2018 तक) तक इस अभियान पर 9293.70 करोड़ रूपए का कुल व्यय किया गया है। नमामि गंगे कार्यक्रम के अंतर्गत गंगा नदी की सफाई के लिए कई प्रकार के समन्वित कार्यकलापों शुरू किया गया है, जिसमें नगरपालिका सीवेज, औद्योगिक बहिर्स्राव का परिशोधन, जैव-उपचार निकास, नदी सतह की सफाई, ग्रामीण स्वच्छता, नदी तट विकास, घाट और शवदाहगृह, वृक्षारोपण एवं जैव विविधता संरक्षण, सार्वजनिक पहुंच आदि शामिल हैं। अब तक 24,672 करोड़ रुपए की अनुमानित लागत पर कुल 254 परियोजनाएं मंजूर की गई हैं। जिनमें से 75 परियोजनाएं पूरी हो चुकी हैं।
नदी की सफाई के लिए नमामि गंगे कार्यक्रम के अंतर्गत, 19742 करोड़ रूपए की अनुमानित लागत से 3083 मिलियन लीटर प्रति दिन (एमएलडी) की नई उपचार क्षमता के सृजन, 886 एमएलडी उपचार क्षमता का पुनर्स्थापन तथा 4871 किमी. का सीवरेज नेटवर्क लगाने के लिए कुल 131 परियोजनाओं को अनुमोदित किया गया। इनमें से 468 एमएलडी की नई एसटीपी क्षमता का सृजन, 92 एमएलडी एसटीपी क्षमता के पुनर्स्थापन तथा 2268 किमी. सीवरेज नेटवर्क बिछाने के द्वारा 31 परियोजनाएं पूरी कर ली गई हैं।

